
 Fofo Dziƒoʋĩtɔ yayratɔ, kple—kple Gbɔgbɔ Kɔkɔe ƒe Anyinɔnɔ le
afisia xoxo la, míele tetem ɖe Wò Nya Kɔkɔe la ŋu. Eye togbɔ be

nye gbeme xe hã metee kpɔ ɖokuinye dzi ɖum, eye maƒo nu blewu
alesi ke mate ŋui la, mele Wò Mawume ƒe amekpɔkplɔ biam kpakple
Gbɔgbɔ Kɔkɔe ƒe amisisi be wòaɖe zɔ le mía dome fiẽ sia. Eye na Eya
Amesi nye afisiafinɔla la, na be Wòatsɔ Mawu ƒe Nya la Anae dzi
ɖesiaɖe dzro, abe alesi ko míehiã ene. Na be Wòanyi mí fiẽ sia, le
Mawu ƒe nu nyuiwo me dzro.
2 Eye fiẽ sia, esime míanɔ nu ƒom le Nya ŋu la, na be míaƒe dziwo
naƒo ɖe Kalvaria me de agbadroƒe geɖewo, afisi Yesu xe fe si su blibo
la le si Mawu ƒe ʋɔnudɔdrɔ̃ dziŋɔ̃ la bia, tso Eden bɔ la me. Eye egbe
la na be míadze sii bena wotso afia na mí femaxee to Eƒe tsitretsitsi
me, kple to Eƒe ku, ɖiɖi, kple tsitretsitsi me.
3 Eye fiẽ sia la míeganye xexeame tɔ o, elabena asi sesẽe wotsɔ
ƒle mí kpakple Mawu ƒe Vi la ƒe Ʋu. Eye na be, kple akpedadziwo
la, míatrɔ ɖe Ŋuwò fiẽ sia, kpakple míaƒe susu kple ŋusẽ katã,
eye kple nusiwo katã le mía me, eye míasubɔ Wò kple dzi dzadzɛ,
tomɔɖekɛ la.
4 Na wòava me fiẽ sia dzro, Fofo, ne amea ɖewo anɔ afisia siwo
menya Wò, le woƒe nuvɔw̃o ƒe tsɔtsɔke me o la, na be woava atitsoga
gbɔ zã sia ɖokuibɔbɔtɔe, eye afima woaʋu woƒe nuvɔw̃o me na Mawu
si le dzɔdzɔe, be wòatsɔ ake. Eye na be esia nanye zã gãa ɖe na mí
katã. Míebiae le Wò ŋutɔ Viwò, Aƒetɔ Yesu ƒe Ŋkɔ me. Amen.
5 Azɔ míede dzesi bena amea ɖeke, mele anyigba dzi, si su te ate
ŋu atsɔ Mawu ƒe Nya ahaɖe Esia fia o elabena woŋlɔ Mawu ƒe Nya la
le gbɔgbɔɖameme te. Gbɔgbɔ Kɔkɔe enye Nya la Ŋlɔla.
6 Eye esime wòdi ame ɖeka, le Dziƒo, be wòaxɔ Agbalẽ la eye
wòaʋu Nutrenuawo la, womekpɔ amea ɖeke le Dziƒo, alo le anyigba
dzi, alo le anyigba te, si dze be woaɖe Nutrenuawo ɖa, alo wòakpɔ
Agbalẽ la me gɔ̃ hã o. Eye Alẽvi aɖe nɔ Afima si wowu tso xexeame
ƒe gɔmeɖoɖoanyi me ke, eye Wòva hexɔ Agbalẽ la le Amesi bɔbɔ nɔ
Fiazikpui la dzi la ƒe asi me, heɖe Nutrenuawo ɖa eye wòʋu Nya la.
7 Eye fiẽ sia míele exɔm se heɖo ŋu ɖe Eŋu, bena Aʋu Nya la na
mí, ke azɔ esi mele exlẽm le Dɔwɔwɔwo ta 2 lia me.
8 Abe alesi meɖe gbeƒãe la, zã gbãtɔ enye Aƒetɔ Yesu,…ƒe Vava
Evelia, esie nye Kuɖagbe. Ke Yawoɖagbe zãme enye Vɔsasa Si Su Blibo
La. Ke Fiɖagbe zãme enye Avuléle Si Su Blibo La; Si Deblibo. Ɖe miese

eme le etsɔ zãmea? Blibo La, alesi míate ŋu anɔ fɔmaɖimaɖie blibotɔe
eye woawɔ mí blibo le Mawu ƒe ŋku me! Ke zã sia enye Ameɖiɖi. Eye
etsɔ si gbɔna la, Tsitretsitsi. Alesi ŋkekeawo dze wo nɔewo yome.
9 Azɔ metia fiẽ sia, hena nye Ŋɔŋlɔ xexlẽ la, meɖee le Dɔwɔwɔwo
ƒe Agbalẽ me, ta 2 lia eye 25 lia, 26 lia, kple 27 lia, si hã le eme. Ke
Eyi dzi alea, Petro le nu ƒom.

Dawid, elabena Dawid gblɔ le eŋuti bena, Mekpɔa Aƒetɔ la le
ŋkunye me ɖaa, elabena ele nye nuɖusi me, be ke maɖe le tenye
o:
Esiata nye dzi kpɔ dzidzɔ, eye nye aɖe tso aseye; ẽ nye ŋutilã

hã adzudzɔ le mɔkpɔkpɔ me:
Elabena magblẽ nye luʋɔ ɖe tsiẽƒe o, eye mana be wò

Mawume Me la nakpɔ nyunyɔ o.
10 Nuxexlẽ vivi kae nye si fiẽ sia, be woakpɔ tometi le Eyama si le
yɔdo me ŋu.
11 Nu gbãtɔ si míedi be míakpɔ la…ahe miaƒe susuwo va egbɔ la,
enye Mawu ƒe Nya ƒe madamadanyenye la. Mawu léa Eƒe Nya me
ɖe asi, ŋɔŋlɔdzesi ɖesiaɖe. Eye fiẽ sia míedi be míatsɔ míaƒe susuwo
aɖo ema ŋu, bena Mawu léa Eƒe Nya me ɖe asi. Míate ŋu adzudzɔ
kple kakaɖedzi ɖe nusianu si Mawu gblɔ le Eƒe Nya me, be enye
Nyateƒe la dzi. Ke xɔse medzudzɔna ɖe amegbetɔ ƒe susu alo ame
ƒe mawuŋunusɔsrɔ̃ ƒe ke sawɔe dzi o, gake eƒe dzudzɔƒe mlɔetɔ la le
Mawu ƒe Nya Mavɔ ƒe Agakpe maʋãmaʋã la dzi.
12 Nya la! Ne Mawu gblɔe la, enye Nyateƒe mavɔmavɔ. Magate
ŋu agbugbɔ xɔe gbeɖe agblɔ be, “Menye nene medi be magblɔ o.”
Mate ŋu agblɔ nanewo eye wò hã àte ŋu agblɔ nanewo, emegbe
míagagbugbɔ va wo dzi, elabena míegblɔ esia le míaƒe nunya kekeake
kple míaƒe ŋutete kekeake nu. Ke, gake la, Mawu ya to vovo tso mía
gbɔ ale gbegbe. Enye seƒemanɔsitɔ, eyata Megblɔa nyaa ɖeke o negbe
ɖe wòde blibo hafi. Metrɔ gbɔna vana edzi gbeɖe o, meɖea kuku ɖe
nusi Wògblɔ ta o. Enɔa tsitre ɖaa, nye Nyateƒe.
13 Na Yesu, le ŋkeke gã siawo si ƒe azã ɖum míele me la, esime vavã
Mawu wu Ye ŋutɔ Via ɖe xexeame ƒe nuvɔw̃o ta la, ɖewohĩ anɔ ƒe
akpe ɖeka hafi gɔ̃ hã wova ɖo gɔmeɖoɖo la anyi. Mawu gblɔ Nya
la, eye Wònye nuwɔwɔ si nu wowu le Dziƒo le ɣeyiɣi si me Mawu
gblɔe la; ewu nu xoxo. Oo, ne ɖeko míate ŋu alé gɔmesese si le esi la,
ale gbegbe míanye amesiwo ato vovoe! Be míakpɔ le Eƒe Agbalẽwo
me, ʋɔnudɔdrɔ̃ siwo woda ɖe afima na tomaɖola la, esia awɔ be ame
nadzro eɖokui me kpɔ, gaƒoƒo sia gaƒoƒo; eye wòawɔ be amedzɔdzɔe
nakpɔ dzidzɔ, gaƒoƒo sia gaƒoƒo, be wòaxlẽ yayra siwo ŋugbe Mawu

do na nuteƒewɔla la. Ke míate ŋu aka ɖe dzi be Nya ɖesiaɖe awu nu,
eye míaƒe luʋɔ naku seke ɖe edzi ko. Nenema ko wònɔna ɖaa.
14 Esime Mawu ƒo nu na Noa, gbaɖegbe ke le xexe si do ŋgɔ na
tsiɖɔɖɔ ŋɔli; ɖewohĩ hafi woaŋlɔ Biblia la gɔ̃ hã, alo Biblia sia, alekee
hã, hafi woaŋlɔe; Mawu gblɔ na Noa le afima be ahom le tutu ge, eye
tsi le anyigba dzi ɖɔ ge. Esime kpeɖodzi aɖeke menɔ anyi be esia ava
me o, nu ɖesiaɖe tsitre ɖe eŋu, Noa zɔ le vɔvɔ̃ me, hekpa aɖakaʋu la,
hedzrae ɖo. Eyae aɖe eƒe aƒemetɔwo kple eya ŋutɔ. Mawu megblẽe
ɖi o, elabena Eƒe Nya wònye. Ele be wòava me ne Mawu gblɔ be
ava me la.
15 Azɔ, esime Hiob, Agbalẽ xoxoetɔ wu si le Biblia me, ɖewohĩ la
woŋlɔe hafi wova ŋlɔ Mose I, eye wotsɔe de Biblia me. Ke Mose ye ŋlɔ
Mose I. Hiob, le eƒe Agbalẽ me la, edzudzɔ ɖe ŋugbedodo si Mawu do
nɛ la dzi vevie. Eye wònɔ tsitre kpakple eƒe numème la, vɔvɔ̃ aɖeke
menɔ eƒe dzi me o; henya bena, nusi Mawu gblɔ la, ŋutete le Mawu
ŋu be wòawɔe. Eye esi nusianu dze sigbe etsi tre ɖe eŋu la, Hiob nɔ
tsitre sesiẽ elabena Mawu ƒe ŋugbedodo la li ke. Mawu do ŋugbe na
Hiob, eye Hiob dzudzɔ ɖe ŋugbedodo ma dzi.
16 Oo, ne hamea ate ŋu aɖo teƒe ma gbeɖe la afisi wòate ŋu adzudzɔ
kple vevienyenye ɖe Mawu ƒe Nya Mavɔ la dzi be enye Nyateƒe!
Vovototo ka gbegbe ema anye, ɖɔɖɔɖo ka gbegbe wòanye, nulalãɖa
ka wòanye, dzidzɔ ka wòanye, ŋusẽ ka wòanye, ne ŋutsuwo kple
nyɔnuwo woatsɔ Mawu ɖe nusi wònye la nu, Nyateƒe si Wògblɔ be
yenye la. Meka alesi nɔnɔmeawo le o la, ema meɖo naneke awɔ kplii
o. Mawu gblɔ nenema; ema ɖɔe ɖo!
17 Eye Hiob, esime wòɖo dodokpɔ ɣeyiɣi sesẽtɔ wu me le eƒe
numetoto katã me la; esime wokpɔ eyama, ame dzɔdzɔe, le Mawu
ƒe Ŋku me vɔ la. Gɔ̃ hã Mawu gblɔ be enye ame deblibo. Amea ɖeke
meli sigbe eya ene le anyigba dzi o. Eye wona gomekpɔkpɔ Satana
be wòatee kpɔ, esime wògblɔ bena, “Mana wòaƒo fi de Wò le Wò
ŋku me.”
18 Ke eɖe Hiob ƒe agbe kloe, eye awɔe hã, gake Mawu te liƒo fli aɖe,
gblɔ be, “Àte ŋu awɔ nusianu kplii, gake mègaɖe eƒe agbe ɖa o.”
19 Ale esi Hiob tsi tre ɖe tetekpɔ la tututu ƒe ɣeyiɣi sesẽtɔ me la,
egblɔ be, “Menya be nye Xɔnametɔ le agbe, eye le ŋkeke mlɔetɔwo
me Ava tsi tre ɖe anyigba dzi. Ne ŋutigbalẽme nyèwo gblẽ nye ŋutilã
sia la, ke hã le nye ŋutilã me makpɔ Mawu.” Meka alesi gbegbe wòdze
be nua doblukɔe, eye alesi gbegbe wòdze be menye nu vavã o la nane
li si ŋuti Hiob ku eƒe luʋɔ ɖo, Mawu ƒe ŋugbedodo Mavɔ la. Oo, ne
míawo hã míate ŋu awɔ esia ko! Mide dzesii, edzudzɔ ɖe ŋugbedodo
la dzi, “Menya be nye Xɔnametɔ le agbe.”

20 Eye medi be miade dzesi, hena nya siwo ava la medi be magblɔ
be, Hiob tɔ asi eƒe ɖiƒe. Eye esi Hiob ku la, woɖii nenema.
21 Ŋutsua ɖe nɔ anyi, eƒe ŋkɔe nye Abraham, si tsɔ Mawu ɖe Eƒe Nya
nu. Eye wòxɔ Mawu dzi se. Eye wòyɔ nusiwo tsitre ɖe ŋugbedodo si
Mawu nae la ŋu, abe ɖe womeli o ene. Etsɔ Mawu ɖe Eƒe Nya nu. Eye
esime ŋkekewo va yi, eye kwasiɖawo kple ɣletiwo, eye gɔ̃ hã ƒewo
va yi la, ema meɖe fu na Abraham vie hã o. Biblia gblɔ be, “Meke ɖi,
to dzimaxɔse me, le Mawu ƒe ŋugbedodo ŋuti o; ke boŋ ewɔ nuteƒe,
hetsɔ kafukafu na Mawu.”
22 Esime nusianu wɔ sigbe, gbesiagbe, ɖeko wòle sesẽm ɖedzi
gbesiagbe la; ke le esi wòagbɔdzɔ teƒe la, Hiob nɔ ŋusẽ kpɔm ɖedzi
gbesiagbe. Oo, kakaɖedzi yayra kae nye si le mía si! Ne ewɔ sigbe nu
sesẽwo tsi tre be woawɔ nu, si ŋugbe Mawu do la, nazu mateŋui, le
esia teƒe be míavɔ,̃ agbugbɔ yi xexeame la, ele be míanɔ tsitre sesiẽ
ɖedzi wu alesi míetsi tre tsã, ɖe ALE AƑETƆ GLƆ ESI dzi. Ele be ema
naɖɔe ɖo, ne Mawu gblɔ nyaa ɖe.
23 Eye Abraham yɔ nusiwo li la, abe ɖe womeli o ene, elabena wotsi
tre ɖe Nya la ŋu. Eye esime Abraham ƒe lɔlɔt̃ɔ la kple srɔã, Sara,
va ku emegbemegbe la, eƒle anyigba aɖe le teƒe si woɖi Hiob ɖo
gbɔ, heɖi Sara. Mebia ɖokuinye be nukatae? Wonye nyagblɔɖilawo!
Wokpɔa nu! Wotsa ka kple Mawu! Ke azɔ esi Abraham ku la, woɖii
ɖe Sara gbɔ.
24 Azɔ, medi be ame mawo nana ye anyigba la ƒe akpa ɖe o. Eƒlee,
le ɖaseɖilawo ŋku me. Nyɔnyrɔ̃ ƒe kpɔɖeŋu nyui kae nye si. Eƒlee, le
ɖaseɖilawo ŋku me, bena enye ye tɔ. Oo, nenemae wòdze be xɔsetɔ
vavã navae, menye be wòasi ato kɔna aɖe me o, ke boŋ wòatsi tre ɖe
ɖaseɖilawo ŋku me, “Menye ɖaseɖila le Aƒetɔ Yesu, kple le Gbɔgbɔ
Kɔkɔe, kple Eƒe dɔwɔwɔ gãwo ŋu,” eye zi alesi míekpɔ ŋkeke vɔɖ̃i sia
le aƒe tum la.
25 Eye emegbe Abraham ƒe vi, si nye Isak la, ele be wòatsɔ
ŋugbedodo la nɛ. Eye esime Isak ku la, woɖii ɖe Abraham gbɔ. Ke
Isak dzi Yakob.
26 Eye esime Yakob nɔ…ku le Egipte ke la. Gake mide dzesii bena,
hafi wòaku la, egblɔ na via nyagblɔɖila, Yosef bena, “Va afii, vinye,
eye tsɔ wò asi ɖo nye aklito si le bu tɔm la.” Elabena miɖo ŋku
alesi wòzu bunɔ la dzi, le esi Aƒetɔ la ƒe Dɔla tɔ asi eƒe aligo, eye
tso gbemagbe dzi la enɔ bu tɔm. Egblɔ bena, “Tsɔ wò asi ɖo nye aligo
dzi, eye nàta nu nam to mía fofowo ƒe Mawu dzi, bena yemele ɖi nye
ge ɖe Egipte afisia o.” Nukaŋutie? Oo, Nya la nɔ wo si, ɖeɖefia la
nɔ wo si!

27 Ke mina matɔ ɖe afisia dzro, be magblɔ be wotu Mawu gbagbe la
ƒe ha ɖe Mawume ɖeɖefia dzi; menye ɖe kɔmahatsɔŋkɔ, ɖoɖowɔhawo
dzi o, menye ɖe kredowo alo nufiafiawo dzi o, ke boŋ ɖe Mawu
gbagbe ƒe Nyateƒe si woɖe fia le gbɔgbɔ me la dzi.
28 Abel, le Eden bɔ me, xɔ esia esime hame la dze egɔme. Alesi
wòwɔ nya be yeahe alẽvi vɛ? Nukaŋuti mehe kutsetse vɛ abe Kain
ene oa? Ke ɖe woɖee fiae!
29 Gbeɖeka Yesu nɔ nu ƒom, gblɔ bena, “Ameka ame gblɔ be Nye
Amegbetɔvi la menye mahã?”

“Amea ɖewo gblɔ be Ènye ‘Mose,’ kple ‘Eliya,’ kple bubuawo.”
Egblɔ be, “Ameka miawo miebe Menye?”

30 Miekpɔa, medzudzɔna ɖe nusi ame bubu susuna la dzi o, enye
nusi ènya be enye Nyateƒe la. “Nuka gblɔm nèle?” Biabia ma le mía
dometɔ ɖesiaɖe ŋku me fiẽ sia, “Nuka gblɔm nèle?”
31 Eye Petro ƒo nu kaba, esi mehe ɖe megbe o, gblɔ bena, “Wòe nye
Kristo, Mawu gbagbe la ƒe Vi.”
32 Esi Yesu Amesi nya dzimenyaɣaɣlawo katã, elabena Menye ame
bubua ɖeke o negbe Yehowa si ɖe eɖokui fia le ŋutilã me, ke Egblɔ
be, “Woayra wò, Simon, Yona ƒe vi, elabena ŋutilã kple ʋu meɖe
esia fia wò o, ke boŋ Fofo Nye si le Dziƒo lae wɔ esia. Eye le kpe
gbadza sia dzi la Matu Nye Ha la ɖo, eye tsiẽƒe ƒe agbowo maɖu Edzi
akpɔ o.”
33 Ke mí amesiawo esi míeva ɖo la, mí Luterianwo míedi be míazɔ
le xɔse me, mí Metodistetɔwo míedi be míado ɣli be míaxɔ Esia, mi
Pentekosteawo miedi be miaƒo nu kple aɖeyeyewo be miaxɔ Esia,
gake ema didi agbadroƒe milionwo tso Esia gbɔ.
34 Aƒetɔ Yesu Kristo ƒe ɖeɖefia Mawume tɔ lae, Eƒe Nyenye ƒe Ame
si woɖe ɖe go le dzi me, “Le kpe gbadza sia dzi Matu Nye Ha la ɖo,
eye tsiẽƒe ƒe agbowo maɖu Edzi akpɔ o.” Esɔ gbe pɛpɛpɛ kple Mateo
:24, 5:24, alo, Yohanes Kɔkɔe 5:24, “Amesi le Nye Nyawo sem, eye
wòle Amesi Dɔm ɖa la dzi xɔm le sesem la, Agbe mavɔ le esi; eye
mava ʋɔnudɔdrɔ̃ me akpɔ o, ke boŋ eto ku me yi Agbe me.” Menye
esi èxɔ zɔɖeɖe aɖe, seselelãme aɖe ta o, ke boŋ esi, gomekpɔkpɔ su
asiwò be woɖe Kristo fia wò tso Dziƒo, “Le kpe gbadza sia dzi Matu
Nye Ha la ɖo.”
35 Eye emegbe, Yakob, esime wòku la, evia tsɔ eƒe ŋutilã yie, eye
woɖii ɖe Abraham, Isak, Sara, kple Hiob gbɔ, le Anyigba Kɔkɔe la
dzi, le Palestinia.
36 Emegbe, Yosef, si nye nyagblɔɖila. Nu dze dzi nɛ le Egipte. Enya
Mawu. Mawu ɖe Eɖokui fia eyama. Eye esi wòku la, egblɔ be, “Migaɖi

nye ƒuwo ɖe afisia o, gake mitsɔ…esime…Gbeɖeka Mawu ava sra mi
kpɔ godoo!” Nukaŋutie? Etsɔ vevienyenye dzudzɔ ɖe Mawu ƒe Nya
si wògblɔ na Mose dzi, “Ƒe alafa ene woasubɔ dukɔ sia, gake makplɔ
wo do goe.” Etsɔ vevienyenye dzudzɔ ɖe Nya la dzi.
37 Ke sɔlidodo nyui kae nye si le afisia, ne miade dzesii la. Hebrivi
ɖesiaɖe si to afima va yina, si xɔ kluvi kplɔlawo ƒe kpo, ɖe dzime
ʋiaʋia la. Ne ekpɔ eƒe nyagblɔɖila Yosef, ƒe ƒuwo la, enya bena
gbeɖeka la yewole dzodzo ge. Elabena, ƒu mawo le afima abe
ŋkuɖodzinu ene, bena gbeɖeka la wole go do ge.
38 Anɔ abe ƒe wuiatɔ̃ alo ƒe wuienyi ene va yi esime Billy Paul,
ŋutsuvi sue si xɔ abe ƒe atɔ̃ ko ene, bebli hafi…Seƒoƒo suea ɖe nɔ
mía si míetsɔ yina dadaa ƒe yɔdo gbɔ, le gbeɖeka ŋdi fɔŋlĩ, le Ista
dzi, esi ɣe do gbɔna ko, hede asi dzedze me; alo hafi ŋu nake, eyae
wònye, eye emegbe la míayi sɔleme. Eye esi míezɔ yina yɔdo la gbɔ la,
ŋutsuvi sue la ɖe eƒe kuku le ta esi míete ɖe afisi woɖi nɔvianyɔnuvi
sue kple dadaa ɖo ŋu. Eye wòde asi hehe ɖoɖo me henɔ avi fam, eye
wògblɔ be, “Papa, ɖe dada le do ma me le afima?”
39 Megblɔ be, “O, vinye. Mele do me le afima o. Etɔ nyo wu zigbɔ
zi milion tsɔwu nye kpli wò tɔ.”

Egblɔ be, “Ɖe magakpɔ dada akea?”
40 Megblɔ be, “To Mawu ƒe amenuveve me, ne èdi nenema la,
nàgate ŋu akpɔe ake.”

Egblɔ be, “Eƒe ŋutilã agafɔ tso yɔdo sia me akea?”
41 Megblɔ be, “Lɔlɔã, miã wò ŋkuwo, ne magblɔ ŋutinya suea ɖe
na wò. Anɔ ƒe alafa geɖewo va yi, ŋdi sia la, wogblẽ yɔdo aɖe ɖi
ƒuƒlu.” Megblɔ be, “Enye ŋkuɖodzinu be ‘amesiwo dɔ alɔ̃ le Mawu
me la Kristo akplɔ wo vɛ Kpakplii ne Eva.’” Ɖikeke ƒe vɔvɔl̃ia ɖeke
manɔmee la, medzudzɔ ɖe Mawu ƒe ŋugbedodo Mavɔ la dzi vevie!
42 Abe Hiob ene tsã, esi míese bena “afi nayi na afi, eye ʋuʋudedi
na ʋuʋudedi,” eɖo ŋku Longfellow dzi nam, amesi gblɔ be:

Migagblɔe nam, kple nublanuigbe be,
Agbe nye drɔẽkuku ƒuƒlu ko o!
Eye luʋɔ si dɔ alɔ̃ la ku o,
Eye nuwo mele abe alesi wodze la ene o.

Egblɔ be:
Ẽ ɖe, agbe nye nu vavã! Agbe nye nu xɔasi!
Ke yɔdo menye eƒe taɖoƒe o;
Elabena anyie nenye, eye anyi ke nàgatrɔ zu la,
Menye luʋɔ ŋu wogblɔe ɖo o.

43 Woyɔnɛ be teofania, bena ne míedzo le afisia la míeyina ɖe afi
bubu. Ɖesiaɖe wòate ŋu anye la, matsɔ apostolo la ƒe Nya, esime
wògblɔ be, “Ne wogbã anyigbadzi gbadɔ alo anyigbadzi nɔƒe sia la,
bubu le mía si xoxo le lalam, be míaɖe zɔ tso esiame age ɖe Ema me.”
44 Abraham, Isak, Yakob, Hiob, nyagblɔɖilawo katã, woka ɖe edzi
hexɔe se bena tsitretsitsi aɖe li gbɔna, bena Xɔnametɔ la gbɔna.
Wogblɔ nya ɖi kuɖe Eŋu. Henox gblɔ nyaa ɖi kuɖe Eŋu; edzudzɔ le
vevienyenye me, tre eƒe ɖaseɖiɖi la nu kpakplii. Isak, Yakob, Daniel,
Yeremya, Ezekiel, wodzudzɔ le vevienyenye me ɖe ɣeyiɣi ma si Mesia
lava la dzi.
45 Ke woku eye woƒe luʋɔwo yi ɖe Paradiso me. Womate ŋu ayi ɖe
Mawu ƒe Ŋku me o, elabena (míekpɔe zã si va yi me) bena nyitsuwo
kple gbɔtsuwo ƒe ʋu mate ŋu atsɔ nuvɔ̃ ake o; ɖeko wòtsyɔa nuvɔ̃
dzi, esi míenɔ nu ƒom kuɖe Vɔsasa deblibo ƒe ŋkeke la ŋu; elabena
ʋu si le lã me la mate ŋu atrɔ va subɔla dzi o, elabena ema la anye ne
womedzudzɔ vɔsasa mawo ƒomevi nana o.
46 Gake esime Mawu ƒe Vi la ku la, Agbe si nɔ Eyama me menye nu
bubua ɖeke wu Mawu, si trɔ va hexɔ mí de Mawu ƒe ƒome la me o. Ke
azɔ míezu Mawu viwo, Agbe si tso Eƒe Ʋu la me.
47 Azɔ mide dzesi kaba, esi míele ekplɔm ɖo. Esime gbaɖegbe le
Nubabla Xoxoa me, ke amesiwo xɔe se eye wosubɔ, eye woku le
Xɔse me, hele ɣeyiɣi ma lalam la, susu si tae nyagblɔɖila mawo wɔ
nenema, hedi be woaɖi yewo ɖe Palestinia la, wonya bena tsitretsitsi
la mele eme va ge le Egipte o. Ele dzɔdzɔ ge le Palestinia, ɖeɖeko.
48 Eyaŋuti megblɔ fiẽ sia be: Wonam ŋkɔ ƒomeviwo katã; nyemetsɔ
ɖeke le eme na nusi amewo yɔa nam o, ema meɖi naneke nam o.
Nu ɖeka pɛ si medi be mawɔ la, enye be manya esia: bena meku,
eye wotsɔ nye agbe ɣla ɖe Kristo me, le Mawu me, eye wotre nunye
kple Gbɔgbɔ Kɔkɔe; bena ne Eyɔm tso ame kukuwo dome la, matɔ le
ŋkeke ma dzi. Miɖim ɖe Kristo me, elabena amesiwo le Kristo me la
Mawu afɔ wo Kpakplii le ŋkeke ma dzi.
49 Aleke míegena ɖe Kristo mee? Korintotɔwo Gbãtɔ 12:13, “To
Gbɔgbɔ ɖeka me wonyrɔ̃ mí katã ɖe Ŋutilã ɖeka me, eye míezu Mawu
Fiaɖuƒe la ƒe ha dumeviwo.” Míele eme ʋum be amedzrowo kple
mɔzɔlawo míenye le anyigba sia dzi, menye be, miele xexemenuwo
dim o, ke míele mɔ kpɔm na Fia yayra la ƒe vava be wòava xɔ nɔƒe
la, tso ƒu nu yi ƒu ƒe mlɔenuwo ke, esime Wòava le Eƒe ŋutikɔkɔe me.
Kakaɖedzitɔe la, míele mɔ kpɔm na Eƒe Vava.
50 Ke azɔ ɖikekea ɖeke mele nye susu me o, negbe nusi nɔ Yesu Ƒe
susu me esime Eyama nɔ anyigba dzi afii, nye Mawu ƒe Nya Mavɔ
madamada la. Elabena, míenya be le Eyama me Mawunyenye ƒe

agbɔsɔsɔ la nɔ anyi ɖo le Ŋutilã me. Mawunyenye blibo la nɔ Eyama
me. Enye Fofo la, Vi la, kple Gbɔgbɔ Kɔkɔe la siaa, gake enɔ amegbetɔ
ƒe nɔnɔme me; Mawu ƒe teofania la, Mawu ƒe nɔnɔme dzeani la si me
Wòwɔ ame ɖo, hafi tsɔe da ɖe anyigba dzi. Ŋutilã aɖe le esi. Mawu
meli ŋutilã manɔsie o. Ŋutilã aɖe le Mawu si, eye esia ɖi amegbetɔ.
Mose kpɔe, ame bubuwo kpɔe, eye eɖi ame.
51 Ke esia la, ɖeko wònye nusi Ema nye, ƒe gbɔgblɔfia. Ke nu ɖesiaɖe
si le anyigba dzi, nyonyo, vivisese, anyigba ƒe nyonyo la, menye nu
bubua ɖeke le xexeame o negbe nane si nyo wu ema sasãsa la ƒe
ŋuɖoɖo si le mía lalam ne míedzo le xexe sia me. Elabena, nusianu
le anyigba dzi la nye kpɔɖeŋu na nusi le Dziƒo. Nusianu si nyo,
nusianu si le dzɔdzɔe, nusianu si nyakpɔ la, atiwo, xeviwo, nusianu,
nye kpɔɖeŋu ko na nusi le Dziƒo.
52 Míaƒe agbe la ŋutɔ hã nye kpɔɖeŋu aɖe. Enye vɔvɔl̃i aɖe, ke
menye nu ŋutɔŋutɔa o. Enye nua ƒe akpa saga tɔ. Ehiã ku be wòaklɔ
foto la, be wòagbugbɔ mí ade teofania si me míetso la me. Ekema
le tsitretsitsi me la míado le Eƒe nɔnɔme nu, anye ŋutilã aɖe si fɔ ɖe
tsitre. Aleke wònyoe; menye ɖeko wònyo o, ke boŋ enye nu vavã hã,
Mawu ƒe Nya Mavɔ ƒe Nyateƒe vevitɔ la, bena míava ɖi Eyama.
53 Mide dzesi azɔ, wotsɔ Mawu ƒe ŋusẽwo katã, na Yesu, gake, esi
Wòkpe kple Satana la, Mezã Eƒe ŋusẽwo ƒe ɖeke o. Ɖeko wòtɔ asi
Nya la dzi! Ewɔe. Egblɔ be, “Woŋlɔ ɖi bena, ‘Ame manɔ agbe ɖe
abolo ɖeɖe ko ŋuti o, ke boŋ ɖe Nya sia nya si doa go tso Mawu ƒe
nu me la ŋu.’”
54 Ekema aleke nàte ŋu agblɔ be yeate ŋu atsi aƒe me eye yeaganye
Kristotɔ nyui ko abe alesi yeanɔ ne yele hamea me? Màte ŋu awɔe
o. Xlẽ Nya la! Gbɔgbɔ Kɔkɔe nyia eɖokui kple Nya la. Biblia enye
Mawu ƒe gbɔgbɔme nuɖuɖu na Eƒe Hame la. Ke Gbɔgbɔ Kɔkɔe la koe
nye Ame ɖeka Si ahe Esia vɛ na wò eye Wòatsɔe ade wò dzi me,
eye kpakple akpedada la wò la nàwu Tsie. Ke Mawume ŋugbedodo
ɖesiaɖe atse ku tututu abe alesi Mawu gblɔ be awɔ ene. Ele be
wòawɔe godoo. Enye Eƒe Nya la, eye Wònye Agbe la.
55 Azɔ, meŋlɔ be be ele nam be mawɔ gaƒoƒo afã ko. Exɔ ɣeyiɣi sɔgbɔ
le asinye be maɖo nusi medi be magblɔ la gbɔ.
56 Ke mide dzesi Yesu le gaƒoƒo ɖeka, alo eve mamlɛawo, na Eƒe
agbe me la, wowu nyagblɔɖinya geɖe, geɖewo nu.
57 Amea ɖe gblɔ nam kpɔ be, “Nɔviŋutsu Branham, ele be esia
nadzɔ, eye ele be ema nadzɔ.”

Megblɔ be, “Ate ŋu adzɔ le gaƒoƒo ɖeka me.”
58 Ne miaxlẽ Psalomowo 22 lia la, ekema miakpɔ Eƒe gaƒoƒo mlɔetɔ
le atitsoga la ŋu, ɖeko meŋlɔ be nyagblɔɖi gã neni sinue wu nu le Eƒe

agbe ƒe gaƒoƒo eve alo etɔ̃ mamlɛa me! Kakaɖedzitɔe la, “Woŋɔ̃ Nye
afɔwo kple Nye asiwo. Nye Mawu, Nye Mawu, nukaŋuti Nègblẽm
ɖi?” kple bubuawo, abe alesi Dawid do ɣlie.
59 Ke gawu la nu bubu si medi be miade dzesi, Nyateƒe la, Mawu
ƒe Nya ƒe akpa madamada la. Biblia gblɔ bena, “Wogblẽ Eƒe ƒuwo
katã ɖi, womeŋẽ wo dometɔa ɖeke o.” Elabena le kpɔɖeŋu la me
la, ŋutitoto lẽvi la nye esia ƒe kpɔɖeŋu. Ele be alẽvi la nanye esi ŋu
fɔɖiɖi mele o, mele be woaŋẽ alẽvi la ƒe ƒu aɖeke o. Eye le gaƒoƒo si
me Wònɔ…Eku, eye woyi be woatsɔ zu aŋẽ Eƒe atawo. Ke ema hafi…
Milé ŋku ɖe ɣeyiɣi sesẽ ŋutɔ ma ŋu! Amesi tsɔ zu la, nɔ gbesɔsɔ be
wòaxlãe ɖe Eƒe atawo, ke Mawu ƒe Nya gblɔ be, “Womaŋẽ ƒu aɖeke
le Eƒe lãme o.”

“Aleke esia ate ŋu adzɔe?” Míele abla ɖem.
60 Mawu ƒe Nya la li Mavɔ! Ne Mawu ƒe Nya de blibo nenema
gbegbe la, amesiwo le Kristo me hã woafɔ ɖe tsitre kakaɖedzitɔe
ko alesi tsitretsitsi nyali. Enye dzizizi na Mawu ɖoɖe Eƒe Nya gbɔ,
be wòayɔ dɔ wò ko, abe alesi Wòɖe wò ene. Elabena, Eya la, Eƒe
Nya lae do eŋugbe. Enye Mawu ƒe Nya, eye dzenaa ɖeke mele mía si
be míaɖe ɖe le Eme o. Ke boŋ míagblɔ ko be, “Enye Nyateƒe.” Miexɔ
Edzi se! Meka nusi le dzɔdzɔm o, míxɔ Edzi se, alekekee hã. Nenemae
ame mamlɛawo xɔ Edzi se, eye womeɖe míawo hã le eme o. Mawu
tsɔ Palestinia na Israel, gake ele be woawɔ aʋa ɖe anyigba ƒe asibidɛ
ɖesiaɖe si nye wo tɔ la ta. Ŋugbedodo la nye mia tɔ, gake ele be
miawɔ aʋa ɖe asibidɛ ɖesiaɖe si ŋu mietɔ asi akɔ ɖo la ta; abosam le
ema kpɔ ge, kakaɖedzitɔe akpɔe.
61 Ke mide dzesii be esime wonɔ klalo be woaŋẽ mía Aƒetɔ Yesu ƒe
afɔwo la, ne ɖe zu ma ƒo eƒe afɔ heŋẽe la, woakpɔ Mawu be enye
alakpatɔ. Gake gbɔgbɔvɔw̃o mesɔ gbɔ gbegbe le fuwɔame viviti la
katã me be woana be zu ma naƒo ŋutilã xɔasi ma o. Elabena Dawid,
ƒe alafa enyi doŋgɔ la, gblɔ be, “Womaŋẽ ƒu aɖeke le Eƒe ŋutilã me
o.” Ele be Mawu ƒe Nya nanɔ te anye Nyateƒe.
62 Gake nuka wowɔ le ɣemaɣi? Wotsɔ akplɔ tɔ Eƒe axada me, eye
Ʋu kple tsi do go, be woawu nusi Biblia gblɔ la nu be, “Woŋɔ̃ Nye
asiwo kple Nye axada me.” Wowu Nya la nu.
63 Azɔ esime Wònɔ kukum la, oo, gaƒoƒo dziŋɔ̃ kae nye si! Nye
susuwo yi hadzidzi ma dzi, eye, le nyateƒe me la, ɖeko mese le
ɖokuinye me basaa, ne mebu hadzidzi ma si hakpala ŋlɔ ƒe geɖewo
va yi la ŋu:

Kpe wowówo titina kple dziŋgɔli doblukɔwo,
Nye Ɖela bɔbɔ Eƒe ta heku;

Xɔmetsovɔ si ʋu la ɖe mɔ la fia
Yi Dziƒo dzidzɔ kple ŋkeke mavɔ me.

64 Eye esime Wònɔ ati ŋu afima, nɔ ʋu dzam henɔ kukum la, esime
Wòbɔbɔ Eƒe ta la, ŋu kpe ɣe le eɖokui ŋu be wòakpɔ nuwɔwɔ siwo
ŋu ku le siwo Mawu wɔ ɖe Eƒe nɔnɔme nu, be ehiã be woaxe fe ma
gbegbe be woaɖee, ŋdɔ gbe be yemakpɔ anyigba dzi le gaƒoƒo ma
me o. Ɣleti tɔtɔ ale gbegbe be ete ɖa le eƒe nɔƒe. Eye ɣletiviwo trɔ
woƒe me de anyigba. Nu dziŋɔ̃ ka nuvɔ̃ anye! Aleke Mawu le wɔwɔ
ge kplii!
65 Eye be woakpɔ nunɔla fewuɖula mawo, siwo ƒe taɖeɖe le gegem
le Eƒe mo. Amea ɖe ƒo Eƒe ta, kple ayeti, hegblɔ bena, “Ne Nyagblɔɖila
Nènye la, gblɔe na mí amesi ƒo Wò.” Wo dometɔ ɖeka he ge le Eƒe
mo, heƒo mo Nɛ, hedi be Neʋli Eɖokui ta.
66 Egblɔ be, “Nye Fiaɖuƒe metso xexe sia me o, anye ne Mayɔ Fofo
Nye ziɖeka, Eya ladɔ Mawudɔlawo akpe wuieve ɖo Ɖem.”
67 Ate ŋu atrɔ, gake aleke Wòate ŋu awɔe? Ɖeko mate ŋu awɔe o,
elabena Eya ŋutɔ viawo nɔ ɣli dom nɔ Eƒe Ʋu biam. Ɖe miate ŋu abu
vitɔ aɖe, vifofo aɖe, si ke eya ŋutɔ viawo (le viviti me) le ɣli dom
le woa ŋutɔ wo fofo ƒe ʋu biama? Numatae Mete ŋu wɔ naneke wu
be wòaku o. Ne Meku o la, ezu Viawo ƒe fɔbubu, ezu nuwɔwɔwo ƒe
fɔbubu. Gake ele be Wòaku, be wòaɖe Eƒe dukɔ.
68 Eye esi Wòwɔe la, esi Wòbɔbɔ Eƒe ta la, vuvɔfu ƒo to anyigba
xoxoe sia ƒe tume. Ɖewo la ate ŋu anye be elé susugbegblẽdɔ, elabena
Biblia gblɔ bena “anyigba blibo la, tso gaƒoƒo adẽlia dzi va ɖo gaƒoƒo
asieke lia dzi la, viviti do, ɖe anyigba blibo la ƒe ŋku me.” Eye anyigba
ʋuʋu, eye agakpewo wó. Gbedoxɔ me ƒe xɔmetsovɔ la dze tso dzi va
gɔme; eye vɔsamlekpui kpewo trɔ bu. Mawu gbagbe la ƒe Vi ku. Eku
ale gbegbe be ɣe de dzesii. Eku ale gbegbe be ɣleti de dzesii. Eku ale
gbegbe be ɣletiviwo de dzesii. Eku ale gbegbe be anyigba de dzesii.
Eku ale gbegbe be nuwɔwɔwo de dzesii, yaƒoƒoawo de dzesii. Ele be
nu ɖesiaɖe nanya be eyae nye Mawu ƒe Vi! Elabena, Mawu ƒe Nya
mate ŋu ada ƒu o, Wodo eƒe ŋugbe, tso Eden bɔ me ke, “Nuku la agbã
da la ƒe ta.”
69 Ke azɔ nukae dzɔ ɖe Edzi? Afika Wòyi esime Wòdzo le atitsoga
ŋu heyi ɖe Yosef Arimateatɔ ƒe yɔdo me?
70 Edahe ale gbegbe be teƒea ɖeke meli Wòaziɔ Eƒe ta ɖo o. Wodzii
ɖe lãnuɖunu me, kple ŋkɔ ƒoɖi aɖe si ta ɖe Eŋu be, enye “dzidehlɔm̃e
vi.” Wokoe, woɖu fewu le eŋu, wodzui, le anyigba dzi. Wowɔe
amewo ƒe fewuɖunu, eye wogbee. Eye esime Wòku la, ele be Wòaku
dutoƒo kufiatsotso ƒe ku, le adzodala eve ƒe domedome. Eye teƒea
ɖeke gɔ̃ hã menɔ esi be Woaɖii ɖo o, eye Woɖii ɖe ame bubu ƒe yɔdo

me. Dziƒo Mawu la ŋutɔ si va anyigba dzi! Ameka míesusu be míenye,
be wòle be míato fukpekpe vi suea ɖe me? Nuka Wòwɔ na mí! Mibu
eŋu, xɔñyewo, misrɔ̃ nu tso eŋu.
71 Asrafo Romatɔ la gblɔ be, “Vavãe, enye Mawu ƒe Vi.” Ele be
nuvɔw̃ɔla nade dzesii. Yuda gblɔ be, “Mede Ʋu maɖifɔ asi.” Ele be
wòade dzesii. Anyigba blibo la katã de dzesii.
72 Emegbe ɖe afika Wòyi? Ne ame ku la, ɖe wòvɔ ɖe afima? O,
amegã. Ele be wòaku le nɔnɔme ma me elabena Mawu ƒe Biblia gblɔ
bena Aku le nɔnɔme ma me. Eye Eka ɖe Mawu ƒe Nya la dzi. Ematae
Wògblɔ, le Eƒe agbe me be, “Migbã gbedoxɔ sia, eye magafɔe ɖe tsitre
le ŋkeke etɔãgbe.”
73 Elabena Dawid gblɔ, le teƒe ɖeka hɔ,̃ le Biblia me, le
gbɔgbɔɖeameme te, esime Dawid, Mawu ƒe ame, nyagblɔɖila si wosi
ami na kple Nya la, gblɔ bena, “Nyemana be Nye Ame Kɔkɔe la nakpɔ
nyunyɔ o, eye Nyemagblẽ Eƒe luʋɔ ɖe tsiẽƒe o.”
74 Yesu gblɔ be, “Migbã ŋutilã sia, eye mafɔe ɖe tsitre le ŋkeke etɔ̃
me.” Enya bena Mawu ƒe Nya mate ŋu ada ƒu o. Oo, míatɔwo!
75 Ne Ate ŋu adzudzɔ ɖe ema dzi vevie, axɔ se bena Mawu ƒe Nya
mate ŋu ada ƒu o la, aleke geɖe wu míawo míadzudzɔ ɖe edzi vevie
bena wogbugbɔ mí dzi to Gbɔgbɔ Kɔkɔe la me, eye Wònye ɖaseɖila le
míaƒe dzi me fifi laa bena míenya bena míaƒe Xɔnametɔ le agbe eye
agatrɔ va ake gbeɖeka. Adzudzɔ ɖe edzi bena amesiwo le Kristo me
la Mawu akplɔ wo vɛ Kpakplii! Azɔ mide dzesii.
76 Eyae nye ma. Enya be ŋutilã ma ƒe agbenukui ɖeka hã mele
gbegblẽ ge o. Gaƒoƒo blaadre vɔ evɔ me la, gbegblẽ gena ɖe eme.
Ematae Metsi anyi ŋkeke etɔ̃ o. Eku le Fiɖagbe ɣetrɔ, hefɔ le
Kwasiɖagbe ŋdi. Gake, ele ŋkeke etɔ̃ mawo domee. Le ŋkeke etɔ̃
mawo domee la ele be Wòafɔ ɖe tsitre ake, elabena Eka ɖe Mawu
ƒe Nya dzi.
77 Eyae nye Si dzo! Afika Wòdzo yi esime Wòdzo? Biblia gblɔ be,
“Elia yi dzi. Eyi ɖaɖe gbeƒã na luʋɔ siwo nɔ gaxɔ me, siwo metrɔ
dzime le Noa ƒe dzigbɔgbɔ blewu ŋɔli o.” Eƒe luʋɔ, Eƒe Gbɔgbɔ, Eya
Ŋutɔ ƒe nyenye la ƒe teofania, eɖiɖi yi tome. Mina Míakplɔe ɖo. Ɖe
mialɔ,̃ fiẽ sia, be miakplɔ Eyama ɖo minuti ʋeea ɖea? Mina míakpɔ
afisi Wòyi.
78 Le amegbetɔ kukuawo ƒe nutome ƒe anyime ziɖeka la gbɔgbɔvɔ̃
ŋusẽwo ƒe nutome li; le ema gɔme la…le eƒe tame tututu la ame
madzɔmadzɔwo ƒe luʋɔ li; le esia gɔme la Satana ƒe nutome ŋutɔ la
li, dzota la. Eye le míawo tame tututu la Gbɔgbɔ Kɔkɔe li; emegbe
le Vɔsamlekpui la te la ame dzɔdzɔewo ƒe luʋɔwo li; esi kplɔe
ɖo nye Mawu ŋutɔ. Ɖeka ɖota ɖe anyime, ɖeka ɖota ɖe dzi me;

gbɔgbɔ eveawo le anyigba dzi afisia, le ho ɖom ɖe amewo dzi le
anyigba sia dzi.
79 Eye esi Yesu ku la, Elia yi dzi, afima. Mate ŋu Akpɔe le
Fiɖagbe ɣetrɔ ma, le Eƒe ku megbe, [Nɔviŋutsu Branham ƒo nyagblɔti
dzi—Tala.] wòƒo ʋɔ la le amesiwo bu ƒe nutome. Mina míakplɔ Eyama
ɖo minuti ɖeka. Ʋɔtruawo ʋu. Nyɔnuwo nɔ afima, ŋutsuwo nɔ afima,
ɖetugbuiwo nɔ afima, ametsitsiwo nɔ afima, wo katã woƒo ƒu le teƒe
dziŋɔ̃ ma si woyɔ be luʋɔ bubuwo ƒe gaxɔ me.
80 Ne ɖe ɣeyiɣi le asinye la, madi be magblɔe na mi. Ke ate ŋu
anye ŋutega ko. Gake ɣeaɖeɣi la mesrã teƒe ma kpɔ, eye medo ɣli bia
amenuveve, esime menye nuvɔw̃ɔla eye wowɔ dɔ nam. Esime medo
go le eme la, menɔ tsitre ɖe Ɣetoɖoƒe, kɔ nye asiwo ɖoɖe Dziƒo, eye
atitsoga aɖe nɔ keklẽm ɖe dzinye.
81 Gake le nublanui teƒe ma le afima la, Yesu zɔ ɖo ʋɔtru la nu. Ele
be nusianu naɖi ɖase bena Enye Mawu ƒe Vi, elabena woɖe gbeƒã na
wo le Noa ƒe dzigbɔgbɔ blewu ƒe ŋkekewo me. Eƒo ʋɔ la, Egblɔ be,
“Nyee nye Amesi ŋu Henox ƒo nu le. Nyee nye nyɔnu la ƒe Nuku, si
agbã ta na da la. Mawu ƒe Nya ɖesiaɖe wu nu; ɖeko meku le Kalvaria
afima, eye meƒle Nye Hame la. Ke Amesi ŋu Henox ƒo nu le la,
Eyae Menye.” Ke wonɔ afima nublanuikpɔkpɔ manɔmee, mɔkpɔkpɔ
manɔsie, elabena wowɔ nuvɔ.̃ Eye wotu ʋɔ ɖe ŋkume na wo.
82 Ezɔ tẽ ɖo gbɔgbɔvɔw̃o ƒe nutowo me! Zɔ tẽ ɖo dzota la ŋutɔ ƒe
agbowo me! Eƒo ʋɔ la. [Nɔviŋutsu Branham ƒo nyagblɔti dzi—Tala.]
83 Esiae nye esime Wònɔ yɔdo me, Eƒe ŋutilã la, le tsitretsitsi lalam.
Esrã teƒe siwo ame dzɔdzɔewo kple ame madzɔmadzɔwo yina la
kpɔ; afisie miava yi ŋkeke siawo dometɔ ɖeka, ɖe teƒeawo ƒe ɖeka
alo evelia.
84 Eye Wòƒo tsiẽƒe ƒe agbo la. [Nɔviŋutsu Branham ƒo nyagblɔti
dzi—Tala.] Ke, esi Wòƒoe la, abosam do va. Eye mate ŋu ase ɖa
wògblɔ be, “Oo, ke Èva ɖo mlɔeba. Mesusu be melé Wò esime
mewu Abel.”
85 Mikpɔea, esime wodo Nuku ma ƒe ŋugbe le Eden bɔ me la,
abosam nɔ agbagba dzem atraɖie be yeatsrɔ̃ Nuku ma. Ke Abel ƒe
ku, kple Set ƒe vava, enye Kristo ƒe ku, ɖiɖi, kple tsitretsitsi ko. Ele
be Nuku ma nayi dzi. Ke eya nɔ agbagba dzem be Yeatsrɔẽ.
86 Egblɔ be, “Mesusu be melé Wò esime mewu Abel. Mesusu be
melé Wò esime mewu nyagblɔɖilawo. Meka ɖe dzi be melé Wò esime
metso ta le Yohanes nu. Gake azɔ, le esiawo katã megbe la, Èva ɖo.
Melé Wò azɔ.” Oo, míatɔwo!
87 Mate ŋu ase Wòagblɔ be, “Satana, va afii!” Enye Aƒetɔ azɔ. Edo
asi ɖa, gbo ku kple tsiẽƒe ƒe safuiawo le eƒe axada me, tsɔe ku Eya

Ŋutɔ ƒe axa me. “Medi be made dzesi nane na wò. Ènye ameflula eteƒe
didi. Nyee nye Mawu gbagbe ƒe Vi ɖetugbui leaƒe tɔdzidzia. Nye Ʋu
la kpɔtɔ le sisim le atitsoga ŋu, eye woxe fe blibo la! Dzena aɖeke
megale asiwò o. Woɖe ama wò. Tsɔ safuiawo Nam!” Ele teƒe. Etrɔ
henae afɔkpo sesẽ ɖeka, hetu ʋɔa ziɖeka gbam, gblɔ be, “Nɔ xɔa me
afima! Nyee nye Aƒetɔ la azɔ.”
88 Azɔ, Mexɔ Fiaɖuƒe la ƒe safuiwo o, elabena Etsɔ wo na Petro;
míekpɔ esia katã le ŋdi me, le nyɔnyrɔ̃ le tsi me me. Gake ku kple
tsiẽƒe ƒe safuiwo nɔ esi, eye Wòxɔ wo; le Eƒe tsitretsitsi megbe la,
Egblɔ be, “Ku kple tsiẽƒe ƒe safuiwo le Asinye.” Petro xɔ Fiaɖuƒe la ƒe
safuiwo. Satana xɔ ku kple tsiẽƒe ƒe safuiwo; ke azɔ Yesu xɔ wo, Eyae
nye Aƒetɔ.
89 Eyae si dze mɔ. Ista le ɖoɖom; ɣeyiɣia le yiyim kabakaba. Gake
egasusɔ hatsotso bubu. Afika Hiob ɖe? Afika Abraham ɖe? Afika
wole? Afika nenem me siwo ka ɖe Mawu ƒe Nya dzi la le? Ɖe Wòŋlɔ
wo bea? Ɖe ku ɖe wo ɖa gbidia? Nua katã koe nye ma? Gbeɖe, gbeɖe;
ele be Mawu nalé Eƒe Nya me ɖe asi.
90 Mate ŋu akpɔ Eyama. Mina míaɖe ŋku akpɔ Paradiso, ne míakpɔ
afima ɖa. Ke mekpɔ Sara kple Abraham wole zɔzɔm le afima, eye le
ɣeyiɣia ɖe megbe la [Nɔviŋutsu Branham ƒo nu dzi—Tala.] nane ɖi
le ʋɔtru la nu. Abraham yi ɖaʋu ʋɔa, egblɔ be, “Lɔlɔã, va afii. Kpɔ afii!
Kpɔ afii ɖa, Amesi tututu tsi tre ɖe gbɔnye le logoti la te gbemagbe
lae nye ma.” Enye Abraham ƒe Mawu.
91 Ɣemaɣi tututu mate ŋu akpɔ be Daniel kɔ ta dzi kpɔ nu to eƒe
abɔta, hegblɔ be, “Emae nye Kpe si woda tso to la dzi, kpakple
kakaɖedzi ko abe alesi metsi tre ɖe afisia ene.”
92 Mekpɔ Hiob tsi tre, gblɔ be, “Emae nye nye Xɔnametɔ si megblɔ
be menya be ele agbe, eye gbeɖeka la Ava tsi tre ɖe anyigba dzi.
Ɖewohĩ nye ŋutilã made afi nuɖugati sue ɖeka nu o, gake le minuti
wuiatɔ̃ me tso fifia dzi la maganɔ eme ake. Eyae ma.”
93 Ezekiel kpɔe to etame, hegblɔ be, “Mekpɔ Amesia ke tututu abe
Ʋufɔti si le Ʋufɔti la ƒe titina ene, si le totrom, ɖaa ʋĩ le ya me titina.”
Oo, míatɔwo!
94 Emegbe Henox va do. Henox gblɔ bena, “Mekpɔ Eyama wògbɔna
kple Eƒe amekɔkɔe akpe nanewo, be woadrɔ̃ ʋɔnu.”
95 Nubabla Xoxoa me ƒe amekɔkɔeawo le afima le lalam,
kakaɖedzitɔe la woli, le ʋu la ƒe avuléle te. Womate ŋu ayi Mawu
ƒe Ŋku me o, Dziƒo Mawu la, elabena gbɔw̃o kple alẽwo ƒe ʋu mate
ŋu aɖe nuvɔ̃ ɖa o.

96 Gake Egblɔ be, “Nɔvinyewo, Amesi miebu be menye la Menye.
Nyee nye nyɔnu la ƒe Nuku. Nyee nye Dawid ƒe Vi. Nyee nye Mawu
ƒe Vi la. Nyee nye Amesi ɖetugbui leaƒe dzi. Nye Ʋu xe fe ɖe ye katã
ta. Mielala le alẽwo kple gbɔw̃o ƒe ʋu te, gake azɔ Nye Ʋu lé avu, eye
mievo. Mina míalia dzi, Ista ɖo vɔ.” Mibu eŋu kpɔ ko, ema anɔ abe
ƒe alafa asieke kple edzivɔwo ene va yi, fiẽ sia.
97 Mate ŋu ase Abraham agblɔ be, “Aƒetɔ, ne míegayi míaƒe ŋutilã
me ake la; ke nye kple Sara míelɔña esia ŋutɔ; ɖe wòaɖe fu na Wò ne
míetɔ te vie, sigbe, le Wò mɔ dzia?”
98 Enyo, mate ŋu ase Wòagblɔ be, “Tsyo, o, kura koŋ o. Mele anyi
nɔ ge kple Nye nusrɔl̃awo abe ŋkeke blaene ene. Atsa ŋku akpɔ alesi
nu ɖesiaɖe le!”
99 Le Ista ŋdi dzeani ma (eyae tsɔ ge míele etsɔ ŋdi, ne Aƒetɔ la
lɔ)̃ esime Wòfɔ tso amekukuwo dome la, Biblia gblɔ bena, le Mateo
Kɔkɔe 27 ƒe nya nu, bena “Amekɔkɔe geɖe siwo dɔ alɔ̃ le anyigba
ƒe ʋuʋudedi me la, tsi tre eye wodo go tso yɔdowo me.” Ameka
wònye? Abraham, Isak, Yakob, Hiob, nenem me siwo to ɖeɖefia si
woɖe fia le gbɔgbɔme dzi la nya bena Xɔnametɔ le tsitre tsi ge ɖe
anyigba dzi gbeɖeka. Woawoe nye ma, amesiwo dɔ alɔ̃ la ƒe nuku
gbãtɔwo. Wozɔ yi du la me afima. Mate ŋu akpɔ Sara kple Abraham,
sɔhɛwo, eye woyɔ fũ kple…eye wonyakpɔ, eye—eye woyɔ fũ kple
agbe, womagaku amegã akpɔ o, womagalé dɔ akpɔ o, dɔ magawu wo
akpɔ o, woanɔ yiyim le woƒe ŋutilã me.
100 Kayafa tsi tre ɖe afima, gblɔ be, “Ènya nukaea? Nane dzɔ
nyitsɔ, ɖeko mialé ŋku ɖe tɔtɔtɔtɔ si me gbedoxɔ sia le la ŋu! Eva
me be…Ele be míakpɔ amea ɖe be wòatɔ xɔmetsovɔ ma. Mikpɔ
alesi vɔsasa nugoe mawo, trɔ bu la ɖa. Nukae dzɔ? Ɖe Ɖekakpui
ma nye ɣletivimenunyala? Ɖe Wònye adzetɔa? Alo, nukae dzɔ?
Woagagblɔea! Va afii, Josephus, amekawoe nye atsu kple asi sɔhe
mawo tsi tre ɖe afima?”

Abraham gblɔ be, “Sara, wokpɔ mí de dzesi. Anyo wu be míadzo
le afii.”
101 “Wodze na ame geɖewo!” Menye nua katã koe ma o. Esi mele
enu wum, milé ŋku ɖe eŋu. Gbeɖeka esi Wòwɔ…woamawo srãe kpɔ;
Abraham, Isak, Yakob, kple wo katã wosrã wo denyigba la kpɔ. Esime
Yesu lia yi dzi…
102 Miagblɔ be, “Nɔviŋutsu Branham, ɖe ema nye glitonyaa?” O,
amegã! Matsɔe fia mi le Ŋɔŋlɔawo me, le minuti ɖeka me.
103 Esime Wòde asi dzi yiyi la, Eya ɖeka ko wokpɔ, gake Nubabla
Xoxoa me ƒe amekɔkɔeawo yi Kpakplii, elabena Biblia gblɔ bena “Eɖe

aboyo aboyomewo, eye wòna nunanawo amewo.” Ke mate ŋu Akpɔe
esime Wòle dzi yim, eye Eƒe hame la ƒo ƒu ɖe eŋu.
104 Mawudɔla eve do go le hadziha siwo le hagbewo ƒom la dome,
heva afima, eye wogblɔ be, “Mi Galeliatɔwo, nukaŋuti miele tsitre
le dzi kpɔm alea? Elabena Yesu sia, si wokɔ dzoe la, agatrɔ va ake.”
Kakaɖedzitɔe! Woɖe abla kaba yiɖa ɖo azɔlizɔzɔ la me.
105 Eye to dziŋgɔliwo me la Yesu kple Nubabla Xoxoa me ƒe
amekɔkɔeawo yi. Woto ɣleti ŋu, woto ɣe ŋu, woto ɣletiviwo ŋu. Eye
esime woƒe ŋkuwo kpɔ Dziƒo dzeani, ɣi nyakpɔ la ɖaa la, Nubabla
Xoxoa me ƒe amekɔkɔeawo do ɣli ɖa, hetɔ asi Ŋɔŋlɔawo dzi, “Mikɔ
ta dzi, mi blema ʋɔtruwo, eye mikɔ ta dzi! Mikɔ ta dzi, mi blema
ʋɔtruwo, eye mikɔ ta dzi! Eye Ŋutikɔkɔe Fia la nage ɖe eme!”
106 Mawudɔlawo katã ƒo ƒu ɖe Dziƒo ƒe atrakpuiawo ŋu, hegblɔ bena,
“Amekae nye Ŋutikɔkɔe Fia sia?”
107 Nubabla Xoxoa me ƒe amekɔkɔewo gblɔ bena, “Yehowa zebaot,
ŋusẽtɔ le aʋa me! Eyae nye Dziɖula!”
108 Mawudɔla la te asi ɖe kpe gãa ɖe dzi, eye adzagba gboawo ʋu
gbadzaa.
109 Tẽ to Yerusalem ƒe Du la me la, Dziɖula gã la va, hele Nubabla
Xoxoa me ƒe amekɔkɔeawo kplɔm. Mawudɔlawo ƒe hawo le ʋu ƒom,
esime Mawudɔlawo le ɣli dom. Eyae nye Dziɖula gã la! Etsɔ ku kple
tsiẽƒe ƒe safuiwo ku Eƒe axa me, hezɔ yi tẽ to Ŋutikɔkɔe fiasawo me
vaseɖe esi Wòɖo Fiazikpui la gbɔ. Eye Wògblɔ be, “Fofo, woawoe nye
si. Woxɔ se, le xɔse me ɖe Wò Nya la dzi, bena mele vava ge gbeɖeka.
Meɖu ku kple tsiẽƒe siaa dzi.” Nuka wònye, nɔviŋutsu? Abiteƒewo le
Eƒe asi me, si wotsɔ fia bena Yenɔ aʋa la me. Ŋutikɔkɔe na Mawu le
Dziƒo boo! Eyae nye Dziɖula gã ma! “Woawoe nye si, Fofo; Abraham,
Isak, kple Yakob.”
110 Mate ŋu aɖo toe Wòagblɔ be, “Vinye, lia va afii le Nye axa dzi, eye
nàbɔbɔ nɔ anyi vaseɖe esi Matsɔ futɔ ɖesiaɖe awɔ Wò afɔɖodzinue.”
Nɔviŋutsu, gbeɖeka Agatrɔ va ake, ke ŋkeke ka wòanye!
111 Menɔ anyi kpoo esime Wònɔ yɔdo me o. Míesusu bena ɖeko
Wòmlɔ anyi ɖe afima, heku. Gake Ekpɔtɔ nɔ afima nɔ dzi ɖum, Eɖiɖi
yi aʋlime hexɔ safuiawo le Satana si, Exɔ ku kple tsiẽƒe ƒe safuiwo
katã, fiẽ sia. Egblɔ be, “Esi mele agbe la, miawo hã mianɔ agbe.”
112 Mele ɖokuinye biam se fiẽ sia, nɔvinyeŋutsu lɔlɔã, nɔvinyɔnu, ɖe
nèbu eŋu kpɔ anukwaretɔea? Ɖe ède dzesi kpɔ be yele agbe elabena
Ele agbea? Ɖe nàkpɔ ŋudzedze le eŋu gbegbe be nàtsɔ ɖokuiwò ana,
agblɔ be, “Mawu, nyee nye si, nuvɔw̃ɔla, kpɔ nublanui nam”? Ɖe èlɔ̃
xɔ Vɔsasa ma si su keŋkeŋ kpɔa? Ɖe ègblɔ na Eyama kpɔ be Yelɔẽa?
Eɖea fu na wò dzi ne èwɔ vɔã? Ne meva numetoto ma gbɔ kpɔ o azɔ,

le ameɖiɖi sia me! Esime, míaƒe gamea le vɔvɔm la. Ɖeko mele sesem
nyuie! Gake, mele ɖokuinye biam se, nenye be mèxɔ Kristo kpɔ abe
wò Ɖela tɔxɛ ene o la, Mele biabiam se ne nàlɔ̃ awɔe esime míebɔbɔ
míaƒe tawo sẽ hena gbedodoɖa nyati ɖeka.
113 Ƒo ema, Kpe Wowòwo Titina, ne nàte ŋui, Nɔvinyɔnu Gertie, ne
èkpɔe. Esɔ gbe, ɖesiaɖe awɔe.
114 Esime miaƒe tawo le to la, mele biabia vevi vavãtɔa ɖe bia ge
mi. Miɖo ŋku dzi xɔñyewo, nuvɔw̃ɔla alo amekɔkɔe, ne míeɖi wò
la menye ɖe mègali o. Wò luʋɔ le afiaɖe. Azɔ, Yesu srã teƒe eveawo
kpɔ, le Ŋɔŋlɔawo ƒe nya nu. Afika Wòakpɔ wò le ne anye be nàdzo fiẽ
sia? Ɖe nàkpɔ be wotu amenuveve gbo ɖe ŋkuwò me, elabena wogbe
wòa? Miɖo ŋku edzi, menye Ɖela ɖeɖe ko Wònye o, Enye Ʋɔnudrɔl̃a
hã. Wòe nye ʋɔnudrɔl̃a fifia, aleke nèle ʋɔnu Drɔm̃ee? Na be Wòanye
wò Ɖela fifia.
115 Ŋutinya suea ɖe va nye susu me. Eva me kpɔ be ŋutsuvi suea
ɖe nɔ anyi ɖe—ɖe tasiaɖam me. Tu ɖe gbe le mɔdodowo dzi, eye
sɔawo si dzo, eyina gege ge ɖe aga me. Ɖekakpui sɔdolaa ɖe ʋu du
tɔ te sɔawo hafi tasiaɖam la nage ɖe aga me teti, elabena vidzĩa ɖe
le eme. Eɖe ɖevi sue la ƒe agbe.
116 Ƒe geɖewo megbe la, eva tsi tre ɖe kodzoɖiƒe. Ŋutsuvi sue sia
ke tututu do hlɔ,̃ etsɔ mɔ gbegblẽ, ezu fɔɖila. Enoa aha, da gaɖi, da
tu ame; eye wòɖi fɔ, wokpɔe be eɖi fɔ. Eye ʋɔnudrɔl̃a tsi tre hegblɔ
be, “Metso afia na wò be woade ka ve na wò vaseɖe esi agbe nado
le mewò.”
117 Ɖekakpui ma gblɔ be, “Ʋɔnudrɔl̃a!” Eye wògbã ʋɔnudɔdrɔ̃
ƒe dziyiyi la, heti kpo fla mɔxeti la ɖadze vɔnudrɔl̃a ƒe afɔnu,
hele amenuveve biam. Egblɔ be, “Ʋɔnudrɔl̃a, kpɔ nye ŋkume!
Mèganyam oa?”

Egblɔ be, “O, vinye, nyemenya wò o.”
118 Ebe, “Èɖo ŋku ŋutsuvi suea ɖe si ƒe agbe èɖe, anɔ ƒe geɖewo, tso
sɔa ɖe si nɔ sisim mea?”

Egblɔ be, “Ẽ, meɖo ŋku edzi.”
119 Egblɔ be, “Nyee nye ŋutsuvi ma.” Egblɔ be, “Ʋɔnudrɔl̃a, èɖem
ɣemaɣi. Gaɖem azɔ!”
120 Ʋɔnudrɔl̃a la kpɔe dũ, hegblɔ be, “Vinye, gbemagbe la menye wò
ɖela. Egbe la menye wò ʋɔnudrɔl̃a.”
121 Egbe la Enye wò Ɖela, nuvɔw̃ɔla, etsɔ la Ate ŋu anye wò
Ʋɔnudrɔl̃a. Mina miabu eŋu azɔ, esime saŋku la le ɖiɖim. Eye
amesiame le gbe dom ɖa, amesiwo le gbe dom ɖa na Mawu vevie.



AMEÐIÐI 71
122 Mele ɖokuinye biam se fiẽ sia azɔ, netsɔ kaba, amesiwo di be
yewoaxɔ Kristo abe Ɖela tɔxɛ ene, agblɔ bena, “Mawu, kpɔ nye
nublanui, nuvɔw̃ɔla. Medi be mava to Ʋu si dza la me. Ɖeɖi te
ŋunye na hamewo me ɖoɖo kple dusisi tso teƒe ayi teƒe. Medi be
woagbugbɔm gadzi. Medi be mawɔ numetoto le nye dzi me ale be
manya be Kristo ɖe Eɖokui fiam, to gbɔgbɔme ɖeɖefia si ŋu nèƒo
nu le fifi laa la me, Nɔviŋutsu Branham. Mele gbɔgbɔme ɖeɖefia la
dim, Gbɔgbɔ Kɔkɔe le nye dzi me, si wɔm mele agbe, si na Kristo zu
nu vavã nam wu alesi menye na ɖokuinye. Mele numetoto ma dim,
Nɔviŋutsu Branham. Ɖe nàdo gbe ɖa ɖe tanye esime mekɔ nye asi
ɖe dzia?” Ɖe nàlɔ̃ akɔ wò asi ɖe dzi fifia, amesiwo di be woaɖo ŋku
yewo dzi. Mawu nayra wò, aƒenɔ. Mawu nayra wò le megbe afima,
aƒenɔ. Esia nyo ŋutɔ. Mawu nayra wò, amegã. Ema nyo ŋutɔ. Kɔ wò
asiwo yi dzi, zɔ va ŋgɔgbe azɔ kple wò asi.
123 Aleke wɔ ŋu nakpe wò? Ɖe nàte ŋu agbe Numa tɔgbea, xɔñye?
Ɖo ŋku dzi.
124 “Oo,” miagblɔ be, “Nɔviŋutsu Branham, mawunyagblɔlawo gblɔ
mawunya ƒe geɖewo.” Menya, gake ŋkeke siawo dometɔ ɖeka wole
te nɔ ge mawunyagbɔgblɔ. Eye alesi nuwo le la, ate ŋu anye enumake
fifi laa. Èle wò mawunya mlɔetɔa se ge. Le nyateƒe me la, esia ate ŋu
anye mlɔetɔ la na wò.
125 “Oo,” nàgblɔ be, “Menye sɔhɛ.” Ema mewɔ naneke o. Ku mekpɔa
ame ŋku me, alo ƒe alo ŋutete o.
126 Ɖe nàlɔ̃ azɔ axɔ Eyama abe wò Ɖela tɔxɛ ene, to asi kɔkɔ ɖe dzi
me, agblɔ be, “Mawu, kpɔ nye nublanui”? Ado wò asiwo ɖe dzi kpe
ɖe ame mamlɛ siawo ŋu, agblɔ be, “Azɔ medi be maxɔ Kristo.” Ɖe
nàdo asi ɖe dzia?
127 Amea ɖe si de megbe, si agblɔ be, “Mawu, kpɔ nye nublanui.
Medi be matrɔ va Kristo gbɔ fiẽ sia, bena etsɔ nate ŋu anye tsitretsitsi,
yeye, nam.” Ɖe nàlɔ̃ ado wò asiwo ɖe dzia? Akɔ wò asi ɖe dzi, agblɔ
be, “Kpɔ nye nublanui. Medi azɔ be mava.” Ɖe nàlɔ̃ awɔea? Do asi
ɖe dzi, nàgblɔ be, “Menye megbedela, gake fiẽ sia…” Mawu nayra
wò, aƒenɔ. Mawu nayra wò. Esia nyo. “Maxɔ Kristo abe nye Ɖela tɔxɛ
ene. Maxɔ Eyama fiẽ sia. Metra mɔ ƒe geɖewo tso Mawu gbɔ, gake azɔ
megbɔna aƒe.” Ɖe nàlɔ̃ axɔ Eyama fiẽ sia, bene esia nanye tsitretsitsi
yeye na wò, wò agbe xoxoa navɔ ɖa?
128 Aƒenɔ sia gbɔna ɖe vɔsamlekpui gbɔ, be yeawɔ emeʋuʋu, be
wòatsi tre. Ame bubua ɖewo siwo di be yewoaxɔ woƒe teƒe le afisia,
azɔ va afisia kpe ɖe eŋu, le woƒe emeʋuʋu dzia? Ɖe wò hã, nàlɔ atsi
tre, azɔ va vɔsamlekpui gbɔa? Vɔsamlekpui la le ʋuʋu. Kakaɖedzitɔe.
Mizɔ tẽ va ŋgɔ, fifi laa. Ne miedi be miatsi tre ɖe afisia ado gbe ɖa

la, esɔ gbe. Mizɔ va. Ɖe mialɔ̃ ava? Ɖe wò xɔse ƒe meʋuʋu dzi, ɖe wò
xɔse ɖe Mawu Vi la dzi, ɖe nàlɔ̃ azɔ avaa? Esɔ gbe.
129 Ele gbɔwò, ɖo ŋku edzi. Wòe nye amesia. Ɖe nènye nuvɔw̃ɔla?
Ɖe nènye megbedela? Ɖe nèfa hele adzɔge le Kristo gbɔa? Eye èdi be
woakɔ ye ɖe dzi yeyee Kpakplii azɔa, adze agbe yeye gɔmea? Ekae
kuɖe mi, srɔŋ̃utsu kple srɔñyɔnu ya ŋu siwo le—siwo le dzre wɔm
eteƒe didi, hele nya hem le aƒe me? Ɖe miava aɖɔ numa ɖo kpakple
Mawu eye kple mia nɔewo azɔ oa? Awɔ Ista wòanye Ista vavã na mi,
adze ƒome yeye gɔme.
130 Ekae kuɖe wò si menɔa, wò si mewɔa gbedodoɖa le wò ƒomea
me o la ŋu, ɖeko miedzona le hamea me ayi aƒe me adze agbagba
be mianɔ agbe alesi ko míate ŋui, mèƒoa wò ƒome la nu ƒu gbeɖe
eye miedoa gbe ɖa o? Numa tae sɔhɛwo ƒe aglãdzedze kple nusiwo
míekpɔna la li. Numa ŋutie Amerika ƒe ƒomewo gbã ɖo. Ɖe màva,
aɖadze egɔme yeyee fiẽ sia oa? Ɖe nàwɔea? Wokpe wò. Miɖo ŋku
dzi, míaƒe osɔfo menye azɔ; manye ɖasefo le ŋkeke ma dzi.

Esime míebɔbɔ míaƒe tawo ɣeyiɣi sia me, azɔ, hena gbedodoɖa.
131 Mía Fofo Dziƒoʋĩtɔ Yayratɔ, fiẽ sia míehe nyasela siawo vɛ na
Wò, le vevienyenye kɔkɔe ƒe vevienyenye me alesi míenya awɔ la.
Míete ɖe Wò Fiazikpui ŋu ɖokuibɔbɔtɔe. Eye le Gbedeasi la megbe
fiẽ sia, si nye, ameɖiɖi gã ma la, Memlɔ anyi le ɖoɖoezizi me o, Eƒe
luʋɔ yi ɖe nuto mawo me tẽ hewu Mawu ƒe dɔ la nu, si woɖo ɖi Nɛ
be wòawɔ. Ke etsɔ ŋdi, míakpɔ afisi Wòyi to dziƒo nutowo me, henɔ
nusianu dzi ɖum, le Eƒe tsitretsitsi me. Gake Edo go le Ista ŋdi la hena
míaƒe afiatsotso. Eye míekpɔ bena Edɔ Gbɔgbɔ Kɔkɔe la ɖa, be wòaƒo
nya ɖe amewo nu le nuvɔ̃ ŋuti.
132 Eye míele gbe dom ɖa fiẽ sia, Aƒetɔ, ɖe amesiwo kɔ woƒe asiwo
ɖe dzi be woaɖo ŋku yewo dzi le Ŋkuwò me la ta. Na be woƒe
nyametsotso natso woƒe dzime fiẽ sia dzro, bena woxɔ Wò, eye woxɔ
Dziwò se, eye na be woatre wo nu kpakple ŋugbedodo la ƒe Nutrenu
fiẽ sia, Gbɔgbɔ Kɔkɔe la. Na wòava me, Fofo. Elabena, míetsɔ wo
de asi na Wò, kple fiẽ sia ƒe Gbedeasi sia. Na be Wòayra amesiwo
See, amesiwo, Aƒetɔ, le Etsɔ ge ayi wo ƒe me kple wo ɖokuiwo, eye
woadzi Eƒe ha le woƒe dzi ƒe gogloƒe ke. Na woanɔ agbe ɖe Mawu ƒe
Nya la nu. Na wòava me, Fofo, elabena míebiae le Kristo ƒe Ŋkɔ me.
Amen. 

